
Wårum It!

Wårum it amål då, na ålli dött?
Wårum ausg‘rechnet dött wenn ma it sött?
Wårum såg i nia na tua weiter mit?
 Wårum it!

Wårum isch ålles wås it in isch glei an Scheiß?
Wårum geaht uan vor‘m Out-Sein so der Reiß?
Wårum spielt döis Spiel a jeder fleißig mit?
 Wårum it!

Wårum bleibt inser Walt nia stiah?
Tat geare aussteige mit dir spaziere giah!
Es war d‘rwert dass ma‘s probiert.
Geasch also mit?
Wårum it!

Wårum verstecke mir ins hinter Perfektion?
Wårum isch s‘Wichtigste es stimmt die Illusion?
Wårum zöihle lei mia Leistung und Profit?
 Wårum it!

Wårum isch Åndersch-Sei bei ins a so verkehrt?
Wårum isch ma beas, wenn ma it s‘Gleich‘ verehrt.
Isch es Beste auf d‘r Walt gråd inser Sitt‘?
 I wisset‘s it!

Wårum bleibt inser Walt …

Wårum gibt‘s so viel Hunger auf der Walt?
Investiert ma decht in ål les so viel Galt.
Ins Gråb nimmt ma då und dött nix mit
 Jå öibe it!

Wårum sei d‘Schwårze schlecht und d‘Weiße recht?
Wårum gibt‘s wöig dem Thema so viel G‘schecht!
verpass m‘r dem Rassismus decht an Tritt!
 Wårum it!

Wårum bleibt inser Walt …


